
ESKUALDUNAK




CHABIER CAZTEIZ ADICHKIDEA,

Zure liburu hau eskaini dautazu, enekin ikasi duzula-
koan Eskual-herriaren ezagutzen eta maitatzen,

Hala da. Aspaldi huntan zerbait egiterat entseatzen
naiz ala mihiz ala lumaz, eskualdun gazteria argitu eta
berotu beharrez. Noizetik noizerat gazte bat edo bertze
urrundilk bederen jarraiki nahi zaitalarik, oi ene loria, ez
dutala halere arras alfer-lan egin [ .

Zu, adichkidea, ez zatzaizkit bakharrik jarraiki, bainan
aintzindu.

« Zaharra hurri, gazteak kurri » errana baita, funtsean
ez nitzaitzu batere aiher; bertzenaz ere aita-semez
diotena, ez othe dugu irakasle-ikaslez errepikatzen ahal :
« semea gorago, aita hantuago ! »

Emazu beraz beretik : egitzu herriaren onetan eta oho-
retan lan eder nasaiak.

Zure oraiko hau, — zure premua, — haurrentzat egina
duzu ; bainan moldatu duzun bezala (mamitsu, argitsu
eta kartsu) badu hedadura eta jakitate aski, haurrez
bertze hainitzi agradatzeko.

Ongi-ethorri egin dezotela bazterretan, eta orotan
maita-araz ditzala Eskualdun arbasoen lur, mintzai, fede,
egitate eta orhoitzapen guziak.

~ P. LAFITTE.

IL A BTE TIRE DE GET OUVRAGE
CINQUANTE EXEMPLAIRES DE LUXE
SUR PAPIER VERGE BOUFFANT
NUMEROTES DE UN A CINQUANTE.

ESKUAL-
- HERRIA

Hlerzeas

(MarmrRfow )

LEHEN IKASGAIA

BIZITEGIA
IzEnA. — Eskualdunen sort-herria Euzkadi edo
Eskual-herria deitzen da. :
MucAk. — Iparrean Kaskoin-herria eta Bizkaiko

itsasoa, hegoan Gaztela, ekhaldean Aragoia, mendebalean
Asturiak, horra Euzkadiren oraiko mugak.

EREMUAK. — Huna haren eremuak, eskualdeka :

Nabarrak 10.506 km®.
Arabak 3.044 »
Bizkaiak 2.197 »
Gipuzkoak 1.884 »
Bachenabarrak 1.500 »
Chuberok 817 »
Lapurdik 777 »
Orotarat heldu baita 20.725 »
AROA. — Gure herriko aroa baino hoberik ez deza-

kegu aise asma : neguan elhur pochi bat; udan bero
gogor zonbait ; bainan udaberrian ala udazkenean, hego
luze choragarri batzu, artetan euri-uhar gozoekin.

ITsAs-BAZTERRA. — Baionako barratik Bilbokoraino
doa eskual itsas-bazterra. Bi lur-adar handi baditu : Iger
eta Matchitchako ; golko eta ere ondartza edo plaia
frango.

MEenpi1aK. — Pireneak deitzen dira gure herriko men-
diak. Bi alderditan ezartzen dute Euzkadi ; ez ordea
askok uste duten bezala. Pirene-mendien bizkar-hezurra
ez doa Santa-Grazitik Hendaiarat, Frantzia Espainiatilk
berechiz ; bainan Santa-Grazitik Bilborat, haindian utziz
Nabarra eta Araba, hunaindian jarriz bertze eskual-
herriak. '

Huna zoin diren kasko gorenak : Ahufiamendi
(2.500 m.) eta Orhi (2.016 m.) Chuberon; — Ahadi,
Irati, Andia eta Urbasa (1.530 m.) Nabarran ; — Haia

eta Larrune Lapurdin ; Aitzgorri (1.544 m.) eta Ernio
Gipuzkoan ; — Gorbea (1.538 m.) Bizkaian ; eta Elgea
(1.447 m.) Araban.

IBAIAK. — Pirene-mendien gainetik behatu-eta, bi
ichurki dituzte gure herriko ibaiek : batzuek Bizkaiko
ltsasorat, bertzek Ebro ur handirat,

Nabarra eta Arabakoak Ebrorat doatzi (Arga, Ega eta
Aragoia).

Bertzeak oro itsasorat, edo Adur ibaian barna (Mauleko
uhaitza, Biduze eta Errobia), edo beren bide (Bidasoa,
Urumea, Oria, Urola, Deba, Artibai eta Nerbion).

AnrNarNarNas

BicARREN IKASGAIA

BIZITZALEAK

HERRIAK. — Zazpi Eskual-herri edo eskualde ditugu :

Bachenabarre, Lapurdi eta Chubero, Frantziak dauz-
kanak ; — Nabarra, Araba, Bizkaia eta Gipuzkoa, Espai-
niaren meneko direnak,

MiNTZAIREA. — Eskuara mintzatzen da orotan, salbu
Nabarra eta Araba erditsutan harat.

Hiriak. — Huna Eskual-herriko hiri aipatuenak :

Lapurdin : Baiona, Biarritze eta Donibane-Lohitzune :

Bachenabarren : Donaphaleo eta Donibane-Garazi ;

Chuberon : Maule eta ‘Atharratze ;

Nabarran : Irufia, Tudela eta Lizarra ;

‘Araban : Gazteitz eta Amurrio ;

Bizkaian : Bilbao, Bermeo, Ondarroa, eta Gernika ;

Gipuzkoan : Donostia, Tolosa eta Eibar.

Eskualdunen apezpikuak Baionan, Irufian eta Gazteit-
zen daude.

Gobernuen gizonak Baionan, Donapaleon eta Maulen
dira Frantziako ; — Donostlan Bl]baon Gazteitzen eta
Iruiian Espainiako.

L

JENDATZEAK. — Huna berriz Eskual-herrien jendat-

zeak :
Nabarrak 350.000 arima
Arabak 100.000 »
Bizkaiak 410.000 »
Gipuzkoak 270.000 »
Bachenabarrek 35.000 »
Chuberok 25.000 »
Lapurdik 110.000 »

Orotorat heldu baita 1.300.000 »

Ontsalaz, - munduko Eskualdun guzien kondatzeko
behar ginituzke hartu Eskual-herritik kampo, bereziki
Ameriketan ditugunak (Kanadan, Kalifornian, Chilen eta
Argentinan).

Eskualdun odola dutenak kondatuz, sei edo zazpi
miliunetarat hel gintazke.

PAPPNSINRI NP

HIRUGARREN IKASGAIA

BIZIPIDEAK

i

LABORANTZA. — Laborantzak hazten ditu Eskualdun

- gehienak, bereziki Nabarran eta Araban.

Eskualde horietan ederki heldu da ogia, garagarra,
zekalea, oloa, baba eta ilharra. =

Artho gehiago egiten da bertzetan.

Udare gehiago eta mota gehiago ere bada Nabarran :
mahats, olio, piko, mertchika, gerezi, adan, intzaur, eta
gazten.

Bainan mendiez hunaindian ditugu sagardoi ederrenak.

Lur-sagarra orotan egiten da guti-aski.

ARTZAINGOA. — Chubero eta Nabarrako mendi-gai-
netan bada artalde ederrik, neguan jausten baitira, ardi
eta artzain. Itsas-hegiko pentze gizenetan behi hainitz
hasten da, hiritarrek behar duten esnearen gatik.

OIHANAK. — Oihan aberatsak ere badira gure herrian,

bereziki Nabarran eta Gipuzkoan : pago, haitz, izai, gaz-
ten, lerra, edo leizar.

ARRAINTZA. — Egungo egunean ez da arraintza lehen
izan den bezain gora ; bainan iduriz gaizkiago ere izan
da, duela zonbait urthe : ez dugu gehiago balearik ; char-
dina ba haatik eta atuna eta bertze arrain mota frango,
Lapurdi, Gipuzkoa eta Bizkaiako portu guzietan : Doni-
bane, Orio, Motriko, Ondarroa...

OLHA-LANA. — Bizkaian da egiten olha-lanik han-
diena, hor baitago Fuzkadiren ontasun hoberena : bur-
dina.

Bilbaoko burdinari esker muntatu dira Bizkaia guzian
eta Bokaleraino itsas-untzi, tresneria, harma, altzeiru,
burdin-gozo, zimenta, onkailu egiteko lantegiak.

Bertze mia-mota batzu ere aurkitzen dira han-hemenka
Eskual-herrian : lur-gatza, potaza, buztin-zuria, asfalta,
beruna, zinka, lur-ikatza, bai eta petrola ere, bainan ez
espantu egitekorik.

Huna alha diren bertze bizipide on batzu : chokoleteria,
zapeteria, espartineria, papereria, boneteria ; horiek eta
gaineratekoek biziki gehiago eman lezakete, hobeki balia-
tua balitz gure ibaien eletrika-indarra.

BipEAak. — Ez da segur gure herria arras ordoki.
Halere frango bide onak baditugu, chokoz-choko ibilt-
zeko, edo berdin itsas-hegiz-hegi.

Ez zen errech burdin-bideen ezartzea, bainan egin dira
hortako behar zn‘en lanak. (Bertzeak bert7e ikustekoa
da Ormalzteglko trein-zubia : 284 metra luze eta 34
metra gora.)

Itsas-untzi-alde bat ere badugu, gisakoa : 600.000
tona.

ZONBAIT KONDU. — Zonbait kondu eginez ohartuko
zira Eskual-herria bere gain bizi ditakela : 60 bat mila
kintal arto eskas du, bai eta kafe, tabako, eta olio puska

bat ; bainan sal ditzazke 100.000 kintal ogi eta 60.00

azukre (Nabarrakotik) ; burdinean truk ukan lezake
ikatza ; eta hor dira Espainiako eta Ameriketako lante-
giek gizentzen ari dituzten eskualdun-dirualk.

g5

LAUGARREN IKASGAIA

ESKUAL-SEINALEAK

e

ZAzZPIAK BAT. — Zazpi Eskual-herriek odol bera,
mintzaire bera, ohidura berak badituzte : egia horren
orhoitgarri, Eskualdun garbi guzien oihua hau da : « zaz-
piak bat ».

KuRUTZE ESKUALDUNA. — Bi mila urthe huntan
Eskualdunek lau-burua baderabilate : hori da kurutze
adarduna, hil-herri, etche, marka-alasa, zilharreria eta
orotan aurki ditakena. Ez ginioke sekulan uko egin
behar : eskualdun fedearen seinale berezia da.

BANDERA. — Eskualdunek ere beren bandera edo ikur-
rina badute : oihal-zola gorria da; kurutze churi bat
badu erdiz-erdi emana, eta kurutze perde bat zeiharka.
Churiak erran nahi du sinestea, perdeak esperantza, gor-
riak amodioa.

ESKUAL-ERREDOLA. — Gure erredolak sei eskualde
ditu. :
Nabarra eta Bachenabarre elgarrekin dira : heien
seinalea gathe-luze batzu, artzain jokoa bezala antola-
tuak : erdian harri balios ferde bat ; gate hoik Nabe-
tako guduaren orhoitzapena (1212); eta moroen buru-
zagiari hartu joiaren iduria.

Bizkaiak « Gernikako arbola » du seinaletzat ; arbola
azpian bi otso ; eskualde hortako lehenbiziko nausiek
Otso zuten izena.

Gipuzkoako erredolan errege chahar bat bada nehork
ez baitaki nor ditakeen ; lau kanoi-lerro, lehenagoko
guduen ohoretan ; hiru arbola, horko hiru herrialdeen
orhoitgarri ; hiru ibai, horko hiru ibai nausienak.

Arabalk dorre bat badu seinaletzat : dorre hortarik beso
bat atheratzen da, ezpata eskuan, basa-lehoin bati buruz :
indarra zuzenaren alde.

Chuberok lehoin-anglesa du bere erredolan, Anglesen
nausitasun luzearen orhoitzapena.

Lapurdik lehoin ber-bera du eta bertzalde Ama-Birjina-

_lorea, Frantziako erregeri hartua.

e

BORTZGARREN IKASGAIA

FSKUAL-HERRIA. — Gure lehen-lehen arbasoak ethorri
zirenean, oihan eta laparrez eStalia zen gure herria.

EskuaLDUNAK. — Ez zen oraino nehor, ez gure her-
rian, ez auzo-herrietan, lehen Eskualdunak huneratu zire-
larik. Batzuek diotenaz Asiatik heldu ziren. Badu horrek
gutienaz 60 mende.

Bizi-MOLDEA. — Behin ibai-bazterretan bizi izan
ziren ; gero harpe-ziloetan. Arraintza eta ihizitik biltzen
zuten janaria. Soinekotzat aldiz abere-larruak zituzten.

SINESTEAK. — Iguzki, ilargi, ithurri eta zuhaitzak jau-
resten edo adoratzen zituzten.

Sorgin eta laminak baithan sineste osoa zuten.
Ekaitzetako jainkoari Mari erraiten zioten.

ORHOITGARRIAK. — Beren hilez artha handia bait-
zuten, heien orhoitzapen edo hobitzat bazituzten harrizko
mahain zabal edo frego-harriak, eta lurrean chut sartu

harri-luzeak ; orai hek ditugu lehen arbasoen orhoit-
garriak.

P

SEIGARREN IKASGAIA

HARRI-AROA. — Lehen gizonek harrizko tresnak erabilt-
zen zituztelakoan, harri-aroa deitzen da heien mendea.

Gorti ARl. — Emeki-emeki, aitzur, aizkora, ezten,
karraka eta mailu hobeak eginik ; zakur, idi, ardi, zerri,
asto eta bertze abereak hezirik ; lur-lanari loturik, —
beren bizi-moldea aberastu zuten arbasoek.

EpERGINTZA. — Frango goizik hasi zen gizona bere
zeren edertzen : tresna, makil, untzi eta holako.

Ichturitze-ko zilhoetan hatcheman dituzte chirula bat,
abere-itchurak eta hezurrezko makilak, zirri-marra pollit
batzuekin, Orduko gizonen lanak, hoik oro.

BEDERATZIGARREN IKASGAIA

ERROMANOAK

BAKEAN. — Behinik behin bakean
bizi izan ziren Erromanoak Eskual-
dunekin.

Hauk beren mendietan zauden
zoriontsu. Ezkurrezko ogia zuten ;
jakitzat ahunzkia ; edaritzat ura eta
noizean behin arnoa, hala-nola etche-
koz-etcheko egiten zituzten bazka-
rietan. Jantordu hauietarik landa,
laket omen zitzaioten chirula joz
dantzan artzea.

Soineko, zaia beltz larruzko edo
ilezkoak zituzten gizonek ; aldiz
emaztek lilikatuak. Usaian biloak luze
eta harro zerabilzkaten ; bainan gu-
durako, kopeta lotzen zuten.

jainko-faltsua. 2

Gaichtaginak herriz kanpo harrikatzen ohi zituzten.

KALAHORRA. — Jesus sortu aintzineko 70-garren
urthean, Sertorius aintzindaria bere Erromako buruza-
gieri oldartu zen, eta Eskualdunek hunen alderdia hartu.
Erromanoek Nabarrako Bazkondarren hiri-nausia, Kala-
horra, inguratu zuten. Luzara, goseak meneratu zitue-

— 17 — !

nean, etsaiari amor ez nahiz eman, gure arbasoek su
eman zioten hiriari eta berak han erre.

KANTAURIAN. — Orduan Bazkondarrak eztitu baziren
ere, Eskual-herri iparreko Kantabreak ez bide zauden
arras geldirik. Ezen heien hezteko ez zitzaioten nor-nahi
agertu. Jesus sortu aintzineko 20-ean, ordukotz Erroma-
noek Espainia, Galia (erran nahi baita Frantzia) eta mun-
dua beretuak baitzituzten, heien buruzagia ber-bera jin
zen, handi-handia. Gerla izigarri bat jasan-ondoan, bakea
ardietsi ginuen ; bainan ere, odolaren gostuz, gure mint-
zai eta ohidurak atchiki guk, gure auzo guziek berenak
galtzen zituztelarik.

s

HAMAGARREN IKASGAIA

GIRICHTINO

Jesus. — Kantauriako
gerla bururatzearekin,
sortu zen Betelemen Jesu-
Kristo, Jainkoaren Seme
Gizon egina. Aitaren ga-
nat berriz igan aintzin,
bere gizonak munduko
lau hegaletarat igorri zi-
tuen, jendaki guzieri bere
irakaspen sainduen helt-
zerat.,

ESKUAL - HERRIAN, —
Gure herriraino ethorri
zen bada Jainkoaren Berri
ona.

Hirugarren mendean jin
zitzaikun jondoni Satordi
(saint Sernin) Tolosakoa.
Irufiako jaun handi batek
sinetsi zuen, eta haren se-
me Azkartto izanen da
San Fermin apezpiku ai-
patua.

Geroztik ere, jondoni Prudentzi Araban, eta jondoni
Amando Lapurdin, ari izan ziren Eskualdunen girich-
tinotzen. :

Bainan bederatzigarren mendean gure arbaso guziak
ez ziren oraino girichtino, San Leon heien biltzen ari
izan zen Lapurdin, Nabarran eta Gipuzkoan : Baionako
arrotzek hil zuten, bainan haren odolean erain fedea ez
da berehala galduko,

S BTOL

HAMEKAGARREN IKASGAIA

LAUGARREN MENDEAN. — Lau mendez bakean bizi
izan ziren elgarrekin Erromanoak eta Eskualdunak.

Gure chokoan uzten gintuzten gure ohidurekin, gurez
gure, eta kaskoinetarik berech. Ordainez gerla zutelarik,
baginoazkioten, lagun gisa, gudurat.

Bainan lau eta bortzgarren mendetan, jende arrotz

batzu iparretik jinik, leher-egin zuen Erromanoen nausi-

tasunak munduan.

BasaTiak. — Iparreko basati edo barbaro hek gizon
handi batzu ziren : bilo gorri, begi urdin, ihiztari eta
guziz borrokari hautak.

GURE ETSAIAK. — Eskualdunen etsai bereziak Gotak

~ izan ziren lehenik eta gero Frankoak : hiru mendez segu-

rik gudua ez zen heiekin athertu.

i 500 e

HAMABIGARREN IKASGAIA

Gorak. — Lehenik Gotak zitzaizkigun agertu herriko
mugetan ; bainan ez ziren sartu ahal izan, eta Frankoek
Espainiarat igorri zituzten oraiko Katalonian gaindi.

FRANKOAK. — Bainan Frankoak berak hor jarri gure
iparrean, bethi kechu, bethi aiher, bethi gose eta jauzkor.

Gupuak. — Hasteko Childebert gure lurretan sartu
zen bi aldiz (536-an eta 543-an). Joan ere zalhu !

Ostrobald gure jaukitzerat (erran nahi baita : atakat-
zerat) zoalarik, Tolosa-raino iragan gintzaizkion oldar-
rean.

Gerochago haatik, gaitzeko borrokalk erabili ondoan
Teodebert-ekin, Eskualdunek onhartu behar izan zioten
buruzagitzat Jenial dukea (602).

Hogoi urthe gabe berriz samur ziren auzoekin. Kari-
bert-ek garhaitu zituen; bainan hura hil bezain sarri,
Chuberotarrek Dagobert-en aintzindari hoberena marrus-
katu zuten azkarki.

BAZKONIA. — Azkenean, 660-ean, Eskualdun eta
Akitaniarrek duke bera hartu zuten eta dukearen peko
herria Bazkonia deitu. Orduan kasaila izigarri hek baratu
ziren.

Felitz izan zen lehen duke hura ; 670-ean Otso lehena,
eta 710-ean Odon izan ziren Bazkoniako buruzagi.

.




HAMAHIRUGARREN IKASGAIA

HEGOALDEAN. — Hego-aldean ere, Gotak Espainian
nausi izan zireno, urthe dorpeak iragan zituzten Eskual-
dunek. '

- BOrRrROKAK. — 581-ean Leobigild-ek hartu zuen Ara-
ba-ko hiri-nausia : Gazteitz; — 612-an berriz Sisebut-ck
Errebera, Nabarran. Bainan Eskualdunek ordaina bihurtu
zioten : hala nola 653-an, Rezezbind-en kontra Froia
jazarri zelarix, hunen alde jarriz eta Goten erresuma odol
eta sutan emanez. '

VanBA. — Guduka borfhitzenak Vanba-rekin izan
zituzten, 672-an : Irufia ere galdu zuten. Ez beharrik

hainitz urtherentzat. Ezen badakigu Rodrigo erregea hiri

hori berriz bildu nahiz ari zela, Afrikatik jautsi zitzaiz-
kolarik etsai ikaragarrienak : Moroak (711).

SR

HAMALAUGARREN IKASGAIa

MoroaAk. — Moroak Mahometen erlisione basari ema-
uak ziren, eta orotarat hedatu nahi zuten gerlaren medioz.

Afrikatik Espainia behererat iragan orduko, Goten
erresuma iraulirik, gure mugetarat agertu ziren.

Ordu-orduan, Bizkaitarrek ere onhartu zuten duketzat
Odon Bazkoniakoa, orok betan ihardokiko ziotela etsai
berriari. Bainan ez zitaken deus egin. Moroen uhaldeak
iragan zituen gure mendiak.

Porriers. — Bebarrik, ordu arte samur izana-gatik,
elgar aditu eta lagundu zuten Karl Frantziakoak eta Odon
gureak. Biek hola etsaia kalitu zuten Poifiers-ko inguru-
menetan.

ABDERRAMEN. — Gibelerat zoalarik Abderramen emir
beltza gure arbasoek hil zuten Errokarin (732).

Gerochago ere, izen bereko bertze moro bat gure
herriaz jabetu nahi izan zen ; bainan jin-bidez itzuli omen,
bereak bildurik.

GEROZTIK. — Orduz geroz, zonbait mendez Eskual-
dunak izanen dira, Moroen aintzinean, Girichtinotasu-
naren zaindari. Halere ez diote bakerik utziko iparreko
beren auzo girichtinoek, Frankoek.

A




HAMABORTZGARREN IKASGAIA

ERREGE

BERECH. — Odon, Bazkoniako eta Akitaniako dukea,
hil zelavik (735), Hunald izan zuen ondoko. Hunaldek
berriz Baifre (744) : hau Frankoen kontra Akitania zain-
du nahiz ari zelarik, gerlan hil zen. Gero, Otso bigarrenak
eskualde hori ezin edukiz. Akitania eta Eskual-herria
elgarretarik berech aurkitu ziren.

Bainan orduan, Frankoak gure nausi beharrez, berriz
sekulako ichtorioak ukan ginituen.

ORrEAGA. — Halako batez, Charlemagne jin zitzaikun,
Moroak erhautsi behar zituela. Hola erraiten zuen segu-
rik... Dena dela, hunerat-eta Mororik ez zuen hanbat
kilikatu ; Eskualduna ba ederki bipildu, ahalikako kabala
eta gauzak ebatsiz, Irunako geriza-murruak aurdikiz.

~ Ordainez, etcherat zoalarik, bere Errolan aipatua gar-
bitu ginion Orreagan (778).

ERREGE. — Gerochago, bertze gerthakariak ere izan
dira Orreagan; 824-ean, Frankoek igorri zituzten bi
aintzindari : Eble eta Aznar, Sihimino Bazkoniako duke
zenaren bi semeen hezterat. Orhoitzeko zafraldia bildu
zuten hor Frankoek. :

Hartarik landa, gure arbasoek hautatu zuten Nabarrako
lehen erregea, Eneko Aritza, Sihiminoren semea ;
Baigorriarra, diotenaz.

AT R

BIGARREN ZATIA

Batasuna
&




e e A e e S S i St

T
e W
"'u@/“’“\\\ w/*?

K‘AR{I‘A Uk/\,ﬁ ILSASOP‘ —a

e = = — —"'
E= “"~->:\:’ e

i

AW

A

' B TAS UNA

HAMASEIGARREN [KASGAIA

ERREGE-SAILA. — Eneko Aritza hautatzetik Santcho
Azkarra-ven heriotzeraino (824 tik 1234- erat) badltugu
17 errege eskualdun.

ERRESUMA., — Nabarrako errege hoietarik gutiz ge-
hienek meneko zituzten Eskual-herri guziak : Nabarra,
Bizkaia, Gipuzkoa, Araba, Lapurdi eta Chubero ; Bache-
nabarre Nabarrari zatchlkola

ERREGE. — Lehen erregea hautatu zutelarik arbasoek,
Orreagan, gerlako aintzindaritako zuten.

Ondoan ere, gerla izan zen gure erregeen egiteko
larriena : batean Moroen, bertzean Espainiako edo Frant-
ziako etsaien kontra.

Bertze zeretan, erregek behar zuen herriko zaharren
erraneri jarraiki.

HERRITARRAK., — Eskual-herrian ez zen herritarren
arteko mailik.

Errege arrotzek| gerochago egin badute, denik ere
Nabarran, zerbait berechkuntza, bertze eskualdetan,
bethi orok zuzen edo eskubide berak zituzten.

JaBEGOAK. — Hiru jabego mota baziren : nor-bera-
rena, herriarena, eta erregerena.

Bainan arrotzaren den-mendreneko nausitasunik ez
zezaketen herrian jasan, gure arbasoek.

LEHEN URHATSAK

———

ENEKO ARITZA. — Beraz Eneko
Aritza, Sihimino-ren semea Orreaga-
ko garhailea zen.

832-an Aznar bere kusi edo aska-
zia Jaka-ko eskualderat igorri zuen.
‘Aznarrek, beltza handik haizatu-eta,
Aragoiko konde-herria egin zuen.

NorMANDAK. — ‘Aritza hil zen
urthean (852), Adur ibaian gora
Iparreko basa-lapur batzu Baionan
sarturik, Irufierat agertu ziren. Nor-
mandak zuten izena. Garzia lehena,
Nabarrako erregea harrapaturik,
70.000 dukat kendu ziozkaten.

Muza. — Gerochago Nabartarrek
Albelda hiria inguratu zuten, eta
garhaitu Muza aipatua, haren lagunt-
zerat heldu zelarik,

=308

e

Garzia II a. — 860-ean erregetu
zen Eneko Aritzaren seme Garzia bi-
garrena, bihotz eta sineste handiko
gizona. Seme-alabak, Fortun eta
Onelka, preso ereman ziozkan Moroak
eta bera gerlan hil zen Aibarren
(882).

ForTUN jAUNA. — Hogoi urthe
preso egomk herrirat itzuli zenean, ==
Fortun errege egin zuten. Bainan '
laster fraile sartu zen, anaiari kargua

utzirik.

Santcho lehena (905-926) gerlari
gaitza zen. Kaskoin-herriaz eta Exri-
beraz. berriz jabetu zen.

Junkadia-ko gudua galdu zuen gero; bainan
hil-aintzin, berriz kanpoeman zuen Moroa.

it ) :
Garzia hirugarrenak hedatu zuen oraino bere erresuma,
Fernan Gaztelakoari hartuz Araba-z haindia, orduan
eskualdun zena.

SANTCHO ABARKA. — Normandak berriz ere ethorri

. agie

BERJABETZEA. — Errege berria, %&?;@%@

[



ziren Lapurdirat. 970-ez geroz Sanicho bigarrena bait-
zen Nabarran errege, biderat joan zitzaioten.

e Y
Hori jakinik, Moroak Irufieratu ziren.

Mendiak elhurrez betheak izaki - eta, Santchok bere
gizoneri jauntzarazi ziozkaten abarka deitu oinetako
berezi batzu., Herrirat itzuli ziren, egin ahala fite. Moroa
ere urrundu. Geroztik Santcho bigarrenari Abarka errai-
ten diote.

Horrek berak Eskual-herria Okamendietaraino zabaldu
zuen,

Abarka-ren seme Garzia laugarrenari « Daldara »
eman zioten izengoitia (994-999) ; ez zen bada beldurti
hetarik ; Almanzor handiari azkarki ihardoki zion.

HANDITASUNA

——

- BATASUNA. — Sanfcho Nausia-ren

menean zaiku agertzen Eskual-herria
osoenik. Ezen orduan Nabarrak be-
rekin badauzka : Araba, Gipuzkoa,
Bizkaia, Lapurdi, Chubero, Erribera,
eta Aragoiko eskual-herriak. Bert-
zalde ere gaitzeko eremuak baditu

Santcho Nausiak orai Frantzia eta -

Espainia deitzen ditugun lurretan.

KALATANAZOR. — 1002-an K-
latafiazor-en gudu izigarri bat irabazi
zuten Eskualdunek. Orduan hil zen
"Almanzor Moroen aintzindari handia,
70.000 oinezko eta 40.000 zaldizko
galdurik. Hortarik funts berri batzu
bildu zituen Sdntcho erregeak, Es-
painian.

Gero Kaskoin-herria ere berega-
natu zuen (1021). ‘

HERIOA. — Santcho Nausia hil ze-
nean (1035), Garzia haren semea
gelditu zen Eskualdunen buru. Rami-
ro-k aldiz Aragoia ukan zuen ; Fer-
nando-k Gaztela eta Gonzalo-k Ri-
bagortza. ;

